ՀԻՄՆԱՎՈՐՈՒՄ

 «ՎՏԱՆԳԱՎՈՐ ՍՆՆԴԱՄԹԵՐՔԻ ԵՎ ՎՏԱՆԳԱՎՈՐ ԿԵՐԻ ՕԳՏԱՀԱՆՄԱՆ ՈՒ ՈՉՆՉԱՑՄԱՆ ԿԱՐԳԸ ՍԱՀՄԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈՒԼԻՍԻ 12-Ի N 824-Ն ՈՐՈՇՈՒՄՆ ՈՒԺԸ ԿՈՐՑՐԱԾ ՃԱՆԱՉԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը

2014 թվականի հունիսի 21-ին ընդունվել է «Սննդամթերքի անվտանգության մասին» և «Կերի մասին» Հայաստանի Հանրապետության օրենքները:

«Սննդամթերքի անվտանգության մասին» Հայաստանի Հանրապետության օրենքի 6-րդ հոդվածի 1-րդ մասի 20-րդ կետի և «Կերի մասին» Հայաստանի Հանրապետության օրենքի 5-րդ հոդվածի 1-ին մասի 8-րդ կետի համաձայն՝ Հայաստանի Հանրապետության կառավարությունը սահմանում է վտանգավոր սննդամթերքի և վտանգավոր կերի օգտահանման և ոչնչացման կարգը: Նշված օրենքներով կարգավորվում են նաև վտանգավոր սննդամթերքին, սննդամթերքի հետ անմիջական շփման մեջ գտնվող վտանգավոր նյութերին և վտանգավոր կերին առչվող հարաբերությունները:  
Միաժամանակ դեռևս գործում է Հայաստանի Հանրապետության կառավարության 2007 թվականի հուլիսի 12-ի Վտանգավոր սննդամթերքի, վտանգավոր անասնակերի, սննդամթերքի և անասնակերի հետ շփվող վտանգավոր նյութերի, վտանգավոր սննդային և կերային հավելումների օգտահանման ու ոչնչացման կարգը սահմանելու մասին N 824-Ն որոշումը, որով կարգավորվող հարաբերություններն անհրաժեշտ է համապատասխանեցնել վերոնշյալ օրենքների պահանջներին:

Վտանգավոր սննդամթերքի և վտանգավոր կերի օգտահանման ու ոչնչացման կարգը սահմանելու և Հայաստանի Հանրապետության կառավարության 2007 թվականի հուլիսի 12-ի N 824-Ն որոշումն ուժը կորցրած ճանաչելու մասին Հայաստանի Հանրապետության կառավարության որոշման նախագծի ընդունումը պայմանավորված է վտանգավոր սննդամթերքի, սննդամթերքի հետ անմիջական շփման մեջ գտնվող վտանգավոր նյութերի և վտանգավոր կերի օգտահանման կամ ոչնչացման կարգը «Սննդամթերքի անվտանգության մասին» և «Կերի մասին» Հայաստանի Հանրապետության օրենքների պահանջներին համապատասխանեցնելու անհրաժշտությամբ, ինչպես նաև Հայաստանի Հանրապետության վարչապետի 2014 թվականի հոկտեմբերի 6-ի Հայաստանի Հանրապետության մի շարք օրենքների կիրարկումն ապահովող միջոցառումների ցանկերը հաստատելու մասին N984-Ա որոշման N1 հավելվածի 21-րդ N 5 հավելվածի 4-րդ կետի պահանջի կատարմամբ:
2. Առաջարկվող կարգավորման բնույթը 

Վտանգավոր սննդամթերքի և վտանգավոր կերի օգտահանման ու ոչնչացման կարգը սահմանելու և Հայաստանի Հանրապետության կառավարության 2007 թվականի հուլիսի 12-ի N 824-Ն որոշումն ուժը կորցրած ճանաչելու մասին Հայաստանի Հանրապետության կառավարության որոշման նախագծը մշակվել է «Սննդամթերքի անվտանգության մասին» և «Կերի մասին» Հայաստանի Հանրապետության օրենքի պահանջներին համապատասխան:
3. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

Նախագիծը մշակվել է ՀՀ գյուղատնտեսության նախարարության սննդամթերքի անվտանգության պետական ծառայության աշխատակազմի կողմից:

4. Ակնկալվող արդյունքը

Իրավական ակտի ընդունման արդյունքում կապահովվի «Սննդամթերքի անվտանգության մասին» և «Կերի մասին» Հայաստանի Հանրապետության օրենքներին համապատասխան պահանջների կատարումը: 
